Na osnovu člana 22. Statuta Udruženja ilmijje Islamske zajednice u BiH Skupština Udruženja ilmijje na sjednici od 1. rebiu-l-evvela 1425. h.g / 20. aprila 2004. donosi

PRAVILNIK

O IZBORIMA ZA TIJELA I ORGANE UDRUŽENJA ILMIJJE IZ U BiH
I  OPĆE ODREDBE

Član 1.

Ovim pravlinikom se regulira izbor Komisije za izbor i imenovanje i u organe Udruženja ilmijje Islamske zajednice u BiH: Skupštinu, Glavni odbor, Nadzorni odbor i Sud o članstvu.

Član 2.

Nakon izbora radnog predsjedništva, delegati biraju Komsiju za iozbor i imenovanje.

Sastav Komisije predlaže radno predsjedništvo, a delegati aklamacijom usvajaju ili odbijaju predložene članove.

        Član 3.

Komisija za izbor i imenovanje broji pet članova koji međusobno biraju predsjednika.

Dužnost ove komisije je da obavi potrebne pripreme za provođenje izbora u organe Udruženja, a naročito:

· potreban broj ovjerenih glasačkih listića (prema broju delegata),

· da prije početka izbora objasni principe kandidiarnja i biranja u organe Udruženja,

· da obezbjedi neophodne uvjete za propisno tajno glasanje,

· da pravovremeno izvrši zbrajanje rezultata glasanja i u predviđeno vrijeme službeno ih saopći delegatima,

· da nakon zvaničnih rezultata obavi službeno imenovanje čelnih funkcija u organima Udruženja,

· da službeno objavi imena osoba izabranih u organe Udruženja,

Član 4.

Komisija za izbore i imenovanje vodi zapisnik o toku izbora, registruje broj izdatih glasačkih listića, zbraja rezultate, evidentira važeće i nevažeće glasačke listiće, upisuje broj dobivenih glasova uz ime svakog kandidata te evidentira izabrane kandidate za svaki organ posebno.

Zapisnik u pismenoj formi dostavlja generalnom sekretaru Udruženja koji brine o proceduri propisnog odlaganja skupštinskih materijala.

II    PROVOĐENJE IZBORA ZA ORGANE UDRUŽENJA

Član 5.

      Na Skupštini delegati biraju predsjednika i dva potpredsjednika

      i slijedeće organe:

· Glavni odbor,

· Nadzorni odbor,

· Sud o članstvu.

     Rukovodne organe delegati biraju tajnim glasanjem, a ostale organe aklamacijom ukoliko      

     Skupština ne odluči drugačije.

Predsjednik i potpredsjednici Skupštine

Član 6.

Za predsjednika Skupštine kandidiraju se 3 delegata. Nakon tajnog galasanja za predsjednika je izabran onaj delegat koji je dobio najviše glasova.

Za dva potpredsjednika se kandidiraju 4 delegata. Nakon tajnog glasanja za

potpredsjednike su izabrana dvojica kandidata sa najviše glasova.

Komisija za izbor i imenovanje nakon sprovedenog glasanja objavljuje rezultate.

                                                                Glavni odbor

       Član 7.

Izbor Glavnog odbora se vrši tajnim glasanjem i to na način kako slijedi:

1. Izbor se vrši nakon ustanovljavanja najmanje duplog broja od broja kandidata koji se biraju

2. Prilikom kandidovanja mora se voditi računa o regionalnoj zastupljenosti tako da iz svake regije bude predloženo najmanje dva kandidata i to iz različitih odbora,

3. Nakon sačinjavanja liste kandidata po regijama, delegati biraju po jednog sa svake od 8 (osam) regija. Kandidat sa najvećim brojem glasova postaje članom Glavnog odbora Udruženja, a sljedeći po broju glasova je njegov zamjenik.

4. Komisija za izbore i imenovanje zbraja glasove i nakon utvrđivanja objavljuje rezultate glasanja.

 Nadzorni odbor

                                                                 Član 8.

U Nadzorni odbor biraju se tri člana od kojih je jedan predsjednik.

Predsjednika i članove Nadzornog odbora predlaže radno predsjedništvo a aklamacijom prijedlog prihvataju ili odbijaju prisutni delegati.

Ukoliko predloženi članovi za Nadzorni odbor ne budu od strane delegata prihvaćeni, lista kandidata se dopunjuje dok se ne izabere Nadzorni odbor.

Sud o članstvu

    Član 9.

Sud o članstvu je disciplinski organ Udruženja. On broji 5 (pet) članova od kojih je jedan predsjednik.

U Sud u članstvu se biraju ljudi koji poznaju šeri'atsko pravo i propise o vođenju postupka.

Izbor se vrši tako što radno predsjedništvo predloži predsjednika i četiri člana sa kratkim obrazloženjem o ispunjavanju statutarnih uvjeta za izbor predloženih kandidata u Sud o članstvu. Nakon predložene liste kandidata delegati se aklamacijom izjašnjavaju o predloženoj listi.

Ukoliko bude primjedaba na predloženu listu, lista se uz obrazloženje mijenja ili dopunjuje dok se ne izabere Sud o članstvu.

III   OSTALE ODREDBE

Član 10.

Nakon saopćavanja rezultata izbora za predsjednika Skupštine novoizabrani predsjednik preuzima mjesto predsjedavajućeg Skupštine i vodi njeno dalje zasjedanje.

Član 11.

Ovaj Pravilnik stupa na snagu danom usvajanja.

Sarajevo,   20. april 2004.





PREDSJEDNIK

                                                                                                          Fikret Pašanović, s.r.

